
Akileraartarnikkut kalaallit eqqumiitsuliortuisa akileraartinneqartarunnaarnissaannik isertitaasa 

eqqumiitsuliornermik aallutaqarnertik tunngavigalugu aningaasaqarnikkut aamma allaffissornikkut 

kingunerisinnaasaasa misissuisoqarnissaanik Naalakkersuisut peqquneqarnissaannik Inatsisartut 

aalajangiiffigisassaattut siunnersuut. Misissuineq UKA2020-mi Inatsisartunut agguaanneqarluni 

naammassereerneqarsimassaaq.  

(Inatsisartunut ilaasortaq Pele Broberg, Partii Naleraq) 

 

Siunnersuteqartoq isumaqatigilluinnarparput eqqumiitsuliortu tamatigut eqqarsaatigisanngisartakkatsinnik 

ulluinnarni inuunerpu immersortaraat. 

Illut isuini qalipakkanit kusanartuniit eqqumiitsulianut oqqassaarutinut, isiginnaartitsisutinut, 

nipilersukkanut tusarnaartakkatsinnut, iikkanut nivinngartakkatsinnut, atuartakkatsinnut, takusatsinnut 

pigisatsinnullu.  

 

Eqqumiitsuliortunut aningaasat akileraaruserneqartannginnissaat iluarisimaarnarpoq, isumaqatigaluguli 

oqaatigisariaqarlugu eqqumiitsuliortut perorsaasut, inuit imassuisut, tunisassiorfinni sulisut allallu tamaasa 

sulisut naligigaat. 

Soorunami ataatsimoornermut aamma tapersiissapput.  

 

Eqqumiitsuliorneq tapersersorneqarnerusariaqarpoq, politikkimillu ingerlatsinermut 

atassuteqannginnerusariqarluni, tamassumanili akileraarutit aqqutissaanngillat. Uani tamatta naligiippugut 

taamaattariaqarporlu. 

 

Taamatut naatsumik oqaaseqarluta siunnersuutip uuma itigartinneqarnissaa inassuteqaatigaarput. 

 

 


